
Expediente. N2 RSCTG 10/2018

Correo electronico:

ASUNTO: Resolucion da Comision da Transparencia de Galicia na reclamacion presentada
ao amparo do artigo 28 da Lei 1/2016, do 18 de xaneiro, de transparencia e bo goberno

Vista a reclamacion presentada por _, mediante escrito do 5 de

xaneiro de 2018, a Comisidon da Transparencia, considerando os antecedentes e
fundamentos xuridicos que se especifican a continuacién, adopta o seguinte acordo:

ANTECEDENTES

Primeiro. _ presentou, mediante escrito que tivo entrada no rexistro

do Valedor do Pobo o 5 de xaneiro de 2018, unha reclamacion ao amparo do disposto no
artigo 28 da Lei 1/2016, do 18 de xaneiro, de transparencia e bo goberno, contra a
resolucion do 28 de novembro de 2017, da Direccion Xeral de Recursos Humanos da
Conselleria de Cultura, Educacién e Ordenacion Universitaria, pola que se lle concede o
acceso parcial @ informacién solicitada.

O reclamante solicitou 8 Conselleria de Cultura, Educaciéon e Ordenacién Universitaria
informacidén sobre o profesorado que obtivo unha interinidade para todo o curso escolar en
praza vacante con posterioridade @ publicacion das respectivas resolucions definitivas dos
diferentes corpos docentes en formato folla de cdlculo cos seguintes datos: NIF, nome e
apelidos, centro de destino, concello e provincia de destino, corpo docente, especialidade,
data de adxudicacién da praza, motivo da vacante.

A resolucion de 28 de novembro de 2017 da Direccién Xeral de Recursos Humanos da
Conselleria de Cultura, Educacion e Ordenacidon Universitaria, fronte 8 que o reclamante
formula o seu recurso, resolve conceder parcialmente o acceso & informacién do seguinte
xeito:

* |ndicacion da ligazon web coa seguinte explicacion: Dentro desta paxina web,
debe premer na pestana de profesorado (parte superior) e despois no apartado
"Xestién do Profesorado" (menu da parte superior esquerda), no que atopard un novo
menu no que pode consultar toda a informacion solicitada clasificada por areas
tematicas.

A resolucién impugnada denega o acceso ao NIF das persoas que ocupan postos en
situacion de interinidade nos centros educativos, na medida en que se trata dun dato de
caracter persoal inscribible no dambito de aplicacion da Lei Organica 15/1999, do 13 de
decembro, de proteccién de datos de cardcter persoal (LOPD), e requiriria recabar o seu
consentimento expreso, preciso e inequivoco. Non se lle proporciona ao solicitante a
informacién no formato solicitado xa que suporia unha labor de redaccidon dun informe
gue supon a reelaboracion da mesma.

Segundo. O 11 de xaneiro de 2018 déuselle traslado da documentaciéon achegada polo
reclamante a Conselleria de Cultura, Educacién e Ordenacion Universitaria para que, en
cumprimento da normativa de transparencia, achegase informe e copia completa e
ordenada do expediente. Consta a recepcién o 16 de xaneiro de 2018.

Terceiro. O 27 de febreiro de 2018 a conselleria remite o informe e o expediente que ten
entrada no Rexistro do Valedor do Pobo o 2 de marzo. O informe indica que resolveu
concederlle o acceso parcial & informacién publica solicitada nos termos establecidos na Lei
19/2013, do 9 de decembro, indicandolle a ligazén na que estd publicada e é accesible toda
a informacion que solicita, agas o dato do NIF do profesorado interino obxecto da solicitude.

O link de acceso indica contén un buscador que ofrece a facilidade de clasificar a
informacién sobre o profesorado ordenada por areas tematicas (incluidas as interinidades)
de xeito sinxelo e universal. Non obstante, a resolucidon engade unha explicacién sobre a
forma de navegar dentro da web onde esta publicada a informacion.



(+34) 981 56 97 40 Ria do Harreo, 65

15700, Santiago de Compostela
A Coruna
info@comisiondatransparencia.gal www.comisiondatransparencia.gal

A conselleria sinala que os aspectos controvertidos da reclamacion presentada son a
reelaboracion da informacién seguindo os criterios de clasificacidon que pide o solicitante e a
inclusidon do NIF das persoas que ocupan a direccidn dos centros.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacién
publica e bo goberno, de caracter basico na sUa practica totalidade, establece que contra
toda resoluciéon expresa ou presunta en materia de acceso & informacién, poderd
interponierse unha reclamacidon ante o Consejo de Transparencia y Buen Gobierno, con
caracter potestativo e previa a sla impugnacion en via contencioso-administrativa. Esa
mesma lei, na sua disposicion adicional cuarta, establece que a resolucién da reclamacion
prevista no artigo 24 correspondera, nos supostos de resoluciéns ditadas polas
Administraciéons das Comunidades autonomas e o seu sector publico, e polas Entidades
Locais comprendidas no seu dmbito territorial, ao érgano independente que determinen as
Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucién expresa ou presunta en materia de acceso a informacion publica,
poderd interpofierse unha reclamacion perante o Valedor do Pobo, correspondendo &
Comisidon da Transparencia, de acordo co disposto no artigo 33, a resolucion das ditas
reclamacions.

Segundo. Procedemento aplicable

O artigo 28.3 da Lei 1/2016, establece que o procedemento da reclamacion axustarase ao
previsto nos paragrafos 2, 3, e 4 do artigo 24 da Lei 19/2013, que dispon que as
reclamacions contra resolucions en materia de acceso a informacion ten cardcter potestativo
e previo a impugnacion en via contencioso-administrativa, que se tramitaran de acordo co
disposto na lexislacion de procedemento administrativo comin en materia de recursos.

Terceiro. Dereito de acceso a informacidn publica

A lei 1/2016, de 18 de xaneiro, recofiece no seu art. 24 o dereito de todas as persoas a
acceder a informacién publica, entendida esta como os contidos ou documentos, calquera
gue sexa o seu formato ou soporte, que consten en poder dalgin dos suxeitos incluidos no

ambito de aplicacidén desta lei e que fosen elaborados ou adquiridos en exercicio das suas
funcidns, do mesmo xeito que a definicion contida no artigo 13 da Lei estatal 19/2013 que
ten caracter basico.

O concepto de informacion publica e o dereito de acceso 8 mesma se configuran de forma
ampla tanto na normativa autonémica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso &
informacidn (art. 26.4 Lei 1/2016, de 18 de xaneiro).

O obxecto da lei 19/2013, é ampliar e reforzar a transparencia da actividade publica e
regular e garantir o dereito de acceso a informacidn relativa a aquela actividade (art. 1). No
seu preambulo sinala que a transparencia, o acceso 4 informacion publica e as normas de bo
goberno deben ser os eixos fundamentais de toda accidén politica e sé cando a accién dos
responsables publicos se somete a escrutinio, cando os cidadans poden cofiecer como se
toman as decisidéns que lles afectan, como se manexan os fondos publicos ou baixo que
criterios actlan as nosas instituciéns se pode falar do inicio dun proceso no que os poderes
publicos comezan a responder a unha sociedade que é critica, esixente e que demanda
participacién dos poderes publicos.

Pola sua banda, a Lei galega 1/2016, sinala na stua Exposiciéon de Motivos que a crecente
esixencia cidada de control publico da actuacién das administracidns aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacién publica.

Cuarto. Prazo para a interposicion do recurso

O artigo 28.3 da Lei 1/2016, do 15 de febreiro establece que o procedemento das
reclamacions fronte as resolucidns en materia de acceso a informacién publica axustarase ao
previsto no artigo 24 da Lei 19/2013, do 9 de decembro.

O artigo 24 da Lei 19/2013 establece que fronte a toda resolucion expresa ou presunta en
materia de acceso a informacion podera interponerse unha reclamacién con caracter
potestativo e previo @ sia impugnacién na via contencioso-administrativa.

Esta reclamacién interporase no prazo dun mes a contar desde o dia seguinte ao da
notificacién do acto impugnado ou dende o dia seguinte a aquel no que se produzan os
efectos do silencio administrativo.

No presente caso a reclamacién foi presentada o 2 de xaneiro de 2018 no Rexistro da Xunta
de Galicia, sendo a resolucidon de 28 de novembro de 2017, con data de saida do Rexistro
Xeral da Xunta de Galicia do 30 de novembro, non constando no informe remitido pola
Direccién Xeral a data de recepcidén polo solicitante, polo que debemos consideralo
presentado en prazo.

Quinto.- Andlise do expediente

O reclamante indica que a resolucidn estima parcialmente a solicitudes indicando a ligazén
en que a informacién esta publicada, ainda que na practica constitie unha denegacion
material dado que a regra xeral é que as interinidades sexan publicas e de feito forman parte
dunha adxudicacion de destinos publicada no DOG, sen ocultar os datos persoais (nome e
apelidos e NIF) e a titulo de excepcion, nos dias posteriores a esa adxudicacién adxudicanse
por via telefénica interinidades coa mesma duracion do curso escolar, que son as que se
solicitan no presente caso. Esa informacion é publica a través do buscador de persoal
substituto, pero non existe forma de acceder a ela dun xeito Unico e global, senén que é
preciso buscar especialidade a especialidade, persoa a persoa, nun traballo mais propio
dunha investigacién xornalistica que dun acceso publico 4 informacion administrativa.

E en relaciéon coas supostas tarefas de reelaboracién ou reordenacion da informacion,
manifesta que todos os datos solicitados estan incorporados ds bases de datos de persoal da
Consellaria e mediante unha simple consulta na aplicacion informatica é posibel extraer a
informacién solicitada.

A Secretaria Xeral Técnica da Conselleria de Cultura, Educacién e Ordenacién Universitaria
informa que ao solicitante se lle concedeu acceso & informacion solicitada mediante a
indicacion da ligazén web na que esta publicada e accesible toda a informacion que solicita
e que o link de acceso indicado contén un buscador que ofrece a facilidade de clasificar a
informacién sobre o profesorado ordenada por areas temadticas (incluidas as interinidades)
de xeito sinxelo e universal, engadendo a resolucion unha explicaciéon sobre a forma de
navegar dentro da web onde esta publicada a informacion

Denegbuselle o acceso ao NIF das persoas que ocupan interinidades, na medida en que se
trata dun dato de caracter persoal inscribible no ambito de aplicacion normativa en materia
de proteccion de datos de caracter persoal e de acordo co disposto no artigo 27.2 da Lei
1/2016, para cederlle ao solicitante o dato do NIF das persoas que ocupan os postos de
direccién en todos os centros docentes galegos seria necesario, recabar o consentimento

expreso, preciso e inequivoco de cada unha, o que xeraria unha carga inasumible,
desproporcionada e inxustificada no departamento administrativo encargado de resolver
esta solicitude de informacidn publica, tendo en conta que a base de datos da Conselleria
contén ao redor de 30.000 docentes dos que estima que mais dun 10 % son interinos.

Asi, nun exercicio de ponderacidon dos intereses confrontados, compre salientar que a
satisfaccion do interese particular do solicitante compromete seriamente os principios de
celeridade, eficacia e eficiencia que deben presidir as relacidons das Administracions publicas
coa cidadania, principios que sufririan un quebranto derivado de satisfacer a peticién dun so
cidadan, se se ten en conta que a suUa concesién ou denegacidn non varia a esfera xuridica
do solicitante, isto é, a denegacién do dato do NIF das persoas que ocupan as interinidades
nos centros de Galicia non o sitla nunha posiciéon de indefensidén nin lle impide o libre
exercicio dos seus dereitos, pero si entorpeceria de forma significativa o normal
funcionamento do departamento competente en materia de recursos humanos.

O reclamante mostra igualmente a sua desconformidade coa forma na que a Administracién
lle concedeu o acceso a informacion que solicitou. A Administraciéon considera que cumpre
a obriga de proporcionar a informacion solicitada no formato no que dispdn da mesma, sen
gue deba destinar os recursos publicos a reordenar, formatear ou estruturar, ao gusto do
solicitante, a informacién publica que xa esta dispoiiible, como recofiece o propio
reclamante.

Respecto a alegacion de que conselleria pode acceder aos datos que pide “mediante unha
simple consulta na aplicacion informatica (...) en cuestions de segundos”, a Administracion
informa que almacena un gran volume de datos do seu persoal adscrito, que é accesible &
cidadania a través do referido buscador pero non dispén de informes que sigan as
clasificacidns solicitadas por _, insistindo en que na alegacién segunda do
escrito de reclamacién o solicitante recofiece que a informacion é publica a través do
buscador do persoal substituto

Igualmente, nas alegacions terceira e cuarta do escrito de reclamacion _
manifesta que en anteriores ocasiéns a Administracién lle concedeu a mesma informacién
que agora lle denega, pero afirma a Conselleria que tal afirmacién non é certa. Con caracter
xeral e de xeito informal proporcionduselle ao reclamante e a organizacion sindical @ que
representa, informacion en formato folla de calculo que xa esta publicada no DOG en
formato pdf, pero neste caso, o reclamante pide que o érgano competente lle elabore "3
carta" a recompilacién dos datos que lle interesan cun formato e estrutura determinada.

Como conclusion o informe da Secretaria Xeral Técnica fai unha analise global das seis
solicitudes que _ dirixiu @ Direccion Xerar de Centros e Recursos
Humanos, nun intervalo de menos de vinte dias, co obxecto de obter informacion sobre os
centros docentes e dos datos estatisticos das unidades en funcionamento, o persoal que
ocupa cargos de direccions e os seus procedementos de acceso, o destino do profesorado, o
profesorado ao que se lle adxudicou unha permuta nun intervalo temporal determinado, o
profesorado que obtivo unha interinidade. Ademais, pide a identificacién nominal e nUmero
de NIF do profesorado sobre o que solicita a informacién e, na maioria das solicitudes, xunta
unhas instrucidns dirixidas ao 6rgano administrativo para que lle proporcione a dita
informacién clasificada e estruturada dun xeito determinado e nun formato electrénico
concreto.

Os 6rganos competentes da Conselleria de Cultura, Educacién e Ordenacién Universitaria
resolveron a concesion do acceso de case a totalidade da informacién solicitada mediante a
indicacion dos concretos enlaces web onde estd publicada, e a parte de informacidn sobre a
gue se limitou o acceso xira en torno a dous aspectos: o dato do NIF das persoas afectadas e
a reelaboracion da informacion publicada seguindo os criterios de clasificacion e formato
esixidos polo solicitante.

Debemos partir no analise da peticion de que ambas partes estan de acordo no caracter
publico da informacion solicitada. A conselleria estima a solicitude parcialmente, e remite ao
interesado os links da sia web a través dos cales pode obter a informacion solicitada fronte
ao que o reclamante alega que ofrecer dese xeito a informacién supdén a denegacion
material da mesma e reclama a entrega noutro formato.

Tal e como sinala no seu informe a conselleria, o obxecto do recurso redicese a duas
cuestions: a reelaboracion da informacidn seguindo uns criterios de clasificacién e a
inclusién do NIF dos afectados.

En relacién co primeiro aspecto de controversia (criterios de clasificacidon) resulta aplicable o
alegado pola conselleria. Para a entrega dos datos nunha forma ou sistematica diferente &
dispofiible na web precisaria unha previa reelaboracion, entendida esta como a necesidade
de recadacién ou novo orde, ou a extraccion da informaciéon dunha pluralidade de
expedientes ou soportes. A sistemdtica reclamada precisa reelaboracion, sobre todo cando a
informacién é moi voluminosa, como neste caso. E aplicable o criterio de inadmisién da
solicitude cando precise de reelaboracion (artigo 18.1.c da Lei 19/2013, de 9 de decembro).

A estimacion se produce adecuadamente mediante a remisiéon dos enlaces nos que se atopa
a informacion publica, o que se axusta ao legalmente previsto (artigo 22.3 da Lei 19/2013,
de 9 de decembro). A transparencia concrétase neste caso en dar periodicamente e de xeito
claro, veraz, obxectivo e doadamente accesible a informacién relevante relativa ao
funcionamento dos obrigados, especialmente as administraciéns, por desenvolverse con
financiamento publico. O dereito cidadan a acceder a informacion publica pode concretarse
na remision especifica e clara ao publicado. A remision as localizacidons da informacion na
web é unha resposta adecuada sempre que a informacién sexa reutilizable e completa.

Neste caso non se reclama a modificacion do formato, o que si se poderia facer, ainda que
conlevando o pago de taxas, senén unha sistematica diferente a dispofiible, o que supdn,
como Xa indicamos, a sua reelaboracion.

Por tanto, a informacién ofrecida publicamente e concretada mediante enlaces non ten por
qué reelaborarse. Porén, se ao marxe da publicidade activa a conselleria dispuxera dos datos
na sistematica reclamada, entédn deberia proporcionalos. O reclamante sinala que a
conselleria os ten (“estdn incorporados ds bases de datos de persoal da conselleria”), pero
esta informa de que non é asi, posto que a Unica alternativa que teria seria a reelaboracion
do publicado.

En canto ao segundo aspecto obxecto de controversia (incluir o NIF), a conselleria alega que
debe ofrecer a posibilidade de presentar alegacions aos afectados, e dado o seu amplisimo
numero resultaria desproporcionado. Mesmo alega que deben consentilo expresamente. En
relacion con iso debemos indicar que o DNI é un dato persoal, pero non un especialmente
protexido de acordo coa normativa de protecciéon de datos, 4 que se remite a de
transparencia neste punto. Por tanto, non é preciso o previo consentimento do afectado. Si
é precisa a ponderacion do interese publico na divulgacion da informacion e os dereitos dos
afectados cuxos datos aparezan na informacion, en particular o seu dereito fundamental a
proteccion de datos de caracter persoal (artigo 15.3 da Lei 19/2013, de 9 de decembro). A
iso se engade, como sinala a conselleria, a necesidade de conceder un prazo de alegacidns
aos afectados (artigo 19.3 da Lei 19/2013, de 9 de decembro). Esta necesidade de tramite
previo de alegacions non é o determinante na ponderacién que tratamos; o
verdadeiramente relevante para ponderar neste caso é que o dato reclamado é accesorio e
prescindible no conxunto da informacidn solicitada e proporcionada.

En base aos feitos e fundamentos de dereito anteriormente expresados, a Comisién da
Transparencia

ACORDA

Unico: Desestimar a reclamacion presentada por ||| contra a resolucion

do 28 de novembro de 2018, da Direccidn Xeral de Recursos Humanos da Conselleria de
Cultura, Educacion e Ordenacion Universitaria, pola que se lle concede o acceso parcial a
informacién sobre o profesorado que obtivo unha interinidade para todo o curso escolar en
praza vacante con posterioridade & publicacidon das respectivas resoluciéns definitivas dos
diferentes corpos docentes en formato folla de calculo incluindo os datos de NIF, nome e
apelidos, centro de destino, concello e provincia de destino, corpo docente, especialidade,
data de adxudicacién da praza, motivo da vacante.

Contra esta resolucion que pon fin 4 via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte a notificacion desta resolucion, de conformidade co previsto
no artigo 8.3 a Lei 29/1998, do 13 de xullo, reguladora da xurisdicién contencioso-
administrativa.

Santiago de Compostela, 23 de maio de 2018

A presidenta da Comision da Transparencia

Milagros Otero Parga





